      
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՐՏԻ 11-Ի N 340-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.  ՀՀ ֆինանսների նախարարություն
	07․05.2025թ.

	
	№ 01/9-1/10124-2025

	...ուսումնասիրելով «Հայաստանի Հանրապետության կառավարության 2021 թվականի մարտի 11-ի N 340-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, հայտնում ենք հետևյալը.
Նախագծով, մասնավորապես, առաջարկվում է ՀՀ կառավարության որոշմամբ հաստատ¬ված ներդրումային-սոցիալական ծրագրի շրջանակում (բազմաբնակարան բնակելի շենք կառու¬ցելու և 3-րդ աստիճանի վթարային շենքի բնակիչների վերաբնակեցման խնդիրները լուծելու նպատակով) ընկերությանը օտարել նաև Շինարարների փողոցի N 23/9 հասցեում գտնվող՝ 0.020193 հեկտար մակերեսով հողամասին (Որոշմամբ ուղղակի վաճառքի ձևով Ընկերությանը օտարված) հարակից գտնվող՝ 0.05225 հեկտար մակերեսով հողամասը:
Միաժամանակ, Նախագծի 1-ին կետի 6-րդ ենթակետով առաջարկվում է սահմանել, որ բնակիչներին վերաբնակեցնելու նպատակով նոր կառուցվող բազմաբնակարան շենքից բնակա¬րանների տրամադրումն իրականացվելու է բնակիչների բնակարանները նոր կառուցվող բնա¬կա¬րանների հետ փոխանակելու միջոցով:
Այս առումով հայտնում ենք, որ վերոնշյալ փոխանակության արդյունքում կարող են առաջանալ եկամտային հարկի գծով պարտավորություններ:
Հետևաբար, առաջարկում ենք Նախագծով սահմանել խնդրի լուծման համապատասխան իրավակարգավորումներ: 
	  



 
Ընդունվել է ի գիտություն:


	 

	2.  Քաղաքաշինության կոմիտե

	30․04.2025թ.

	
	№ 01/18.1/6889-2025

	«Հայաստանի Հանրապետության կառավարության 2021 թվականի մարտի 11-ի N 340-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ կից ներկայացվում է ՀՀ քաղաքաշինության կոմիտեի կարծիքը։
Նախագծի վերաբերյալ առաջարկություններ և դիտողություններ չկան։
	Նախագծի 1-ին կետի 6-րդ ենթակետով ՀՀ կառավարության 2021 թվականի մարտի 11-ի N 340-Ա որոշման (այսուհետ՝ որոշում) N 1 հավելվածում նախատեսվել է կատարել փոփոխություն, որի համաձայն՝ «Բնակիչների հետ ձեռք բերված պայմանավորվածության համաձայն՝ նոր կառուցվող շենքից բնակիչներին կտրամադրվեն բնակարաններ և կլուծվի նրանց վերաբնակեցման խնդիրը։» բառերը փոխարինվում են «Բնակիչների հետ ձեռք բերված պայմանավորվածության համաձայն՝ նոր կառուցվող շենքից բնակիչներին կտրամադրվեն բնակարաններ և կլուծվի նրանց վերաբնակեցման խնդիրը: Բնակիչներին վերաբնակեցնելու նպատակով նոր կառուցվող բազմաբնակարան շենքից բնակարանների տրամադրումը իրականացվելու է փոխանակության միջոցով: Ընդ որում՝ փոխանակության համար որպես անշարժ գույքի արժեք հիմք է ընդունվելու նոր կառուցվող բազմաբնակարան շենքի բնակարանի կառուցման ինքնարժեքից մեկ տոկոս ավելի գումարը։» բառերով։
Վերոգրյալի հիման վրա առաջացել են պարզաբանման ենթակա հետևյալ հարցերը․
անշարժ գույքի արժեք ասելով, ո՞ր գույքն է նկատի առնված.
ինչպե՞ս է հաշվարկվելու կամ ու՞մ կողմից է հրապարակվելու բնակարանի կառուցման ինքնարժեքը.
ի՞նչ նկատի ունենք «բնակիչների հետ պայմանավորվածություն» ասելով:
Նաև, հաշվի առնելով, որ որոշմամբ նախատեսված ծրագիրն ըստ էության կյանքի չի կոչվել, քննարկման կարիք ունի անցումային դրույթներ սահմանելու անհրաժեշտությու
	  






Ընդունվել է ի գիտություն:
























1. Նախագծով առաջարկվող կարգավորումները վերաբերվում
 են փոխանակվող անշարժ գույքերին:

2. Բնակարանի կառուցման ինքնարժեքի հաշվարկման համար 
հիմք են ընդունվելու կառուցապատողի կողմից ներկայացվող 
 շինարարության նախահաշվային փաստաթղթերով 
հաստատված արժեքները:

3. Բնակիչների հետ պայմանավորվածության 
վերաբերյալ կարգավորումը առկա է գործող որոշման մեջ (այդ 
մասով փոփոխություններ չեն կատարվել),
ինչը ենթադրում է, որ ծրագրով առաջարկվող 
վերաբնակեցման խնդրի լուծման վերաբերյալ առկա է
 բնակիչների նախնական համաձայնությունը: 

4. Նախագծով անցումային դրույթների 
նախատեսման անհրաժեշտությունը բացակայում է՝ հաշվի 
առնելով որոշմամբ նախատեսված կարգավորումները, իսկ 
ծրագրի չիրականացման դեպքում իրավական հետևանքները 
նախատեսված են որոշմամբ և Նախագծով:


	







	3. ՀՀ էկոնոմիկայի նախարարությունն
	30.04.2025 թ.

	
	№ 01/9591-2025

	«Հայաստանի Հանրապետության կառավարության 2021 թվականի մարտի 11-ի N 340-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ էկոնոմիկայի նախարարությունն առաջարկություններ և դիտողություններ չունի։
	Ընդունվել է ի գիտություն:
	 

	4.  ՀՀ արդարադատության նախարարություն
	02.05.2025թ.

	
	№ /27.4/19229-2025

	«Հայաստանի Հանրապետության կառավարության 2021 թվականի մարտի 11-ի N 340-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունենք։  
	Ընդունվել է ի գիտություն:
	 

	
	
	

	5․Վարչապետի աշխատակազմի իրավաբանական վարչություն

	24.06.2025 թ.

	
	№ 02/12.21/20507-2025

	Ներկայացված նախագծի 1-ին կետի 3-րդ ենթակետի համաձայն՝ ծրագիրն ամբողջությամբ չկատարելու համար սահմանվում է պատասխանատվություն՝ վճարել տուգանք՝ 150.000.000 դրամի չափով: Մինչդեռ գործող որոշմամբ բացի տուգանքից որպես պատասխանատվություն սահմանված է նաև հողամասի վերադարձման պահանջը, որի պարագայում ծանրակշիռ հիմնավորման կարիք ունի վերոնշյալ պահանջի չսահմանումը:
 
	Ընդունվել է ի գիտություն:
Հաշվի առնելով այն հանգամանքը, որ Ծրագիրը չկատարելու (չիրագործելու) դեպքում քննարկվող հողամասը Երևան համայնքին վերադարձնելու պահանջը հնարավոր չի լինելու գործնականում ապահովել՝ Նախագծով նախատեսվում է սահմանել, որ ընկերությունը պարտավոր է իրականացնել ծրագիրն ամբողջությամբ և սույն որոշման 2-րդ կետում նշված 0.05225 հեկտար մակերեսով հողամասի նկատմամբ իրավունքների պետական գրանցման պահից 5 ամսվա ընթացքում ապահովել սույն որոշման N 1 հավելվածում նշված բնակարանների փոխանակության պայմանագրերից ծագող իրավունքների պետական գրանցումը, իսկ նշված ժամկետում չկատարելու դեպքում՝ Երևան համայնքին վճարել տուգանք՝ 150.000.000 (հարյուր հիսուն միլիոն) դրամի չափով:

	6․ Վարչապետի աշխատակազմի տարածքային զարգացման և շրջակա միջավայրի հարցերի վարչություն

	24.06.2025 թ.

	
	№ 02/12.21/20507-2025

	«Հայաստանի Հանրապետության կառավարության 2021 թվականի մարտի 11-ի N 340-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագծի 2-րդ կետով նախատեսվում է համաձայնություն տալ Երևան համայնքի վարչական տարածքում գտնվող՝ Երևանի Շինարարների փողոցի N 23/9 հասցեի համայնքային սեփականություն հանդիսացող՝ 0.020193 հեկտար մակերեսով հողամասը և դրան հարակից գտնվող՝ համայնքային սեփականություն հանդիսացող՝ 0.05225 հեկտար մակերեսով հողամասը բազմաբնակարան բնակելի շենք կառուցելու նպատակով ընկերությանն ուղղակի վաճառքի ձևով օտարելուն:
Այս առումով առաջարկում ենք Նախագծի շրջանակներում հստակեցնել 0.05225 հեկտար մակերեսով հողամասի հասցեն, ինչպես նաև Նախագծի փաթեթի մեջ ներառել նաև նշված հողամասի վկայականը:
	




Չի ընդունվել:
0.05225 հեկտար մակերեսով հողամասի նկատմամբ ներկայումս համայնքի անունով վկայական տրամադրված չէ, ուստի վկայականի տվյալները և այլ անհրաժեշտ տվյալներ Նախագծում նշել հնարավոր չէ: Միաժամանակ, հողամասի տեղադիրքը և անհատականացնող տվյալները ներկայացված են սխեմայում: 


	2. Նախագծի 1-ին կետի 3-րդ ենթակետով նախատեսվում է ՀՀ կառավարության 2021 թվականի մարտի 11-ի N 340-Ա որոշման 3-րդ կետի 3-րդ ենթակետը շարադրել նոր խմբագրությամբ, համաձայն որի՝ ընկերությունը պարտավոր է իրականացնել ծրագիրն ամբողջությամբ և սույն որոշման 2-րդ կետում նշված 0.05225 հեկտար մակերեսով հողամասի նկատմամբ իրավունքների պետական գրանցման պահից 5 ամսվա ընթացքում ապահովել սույն որոշման N 1 հավելվածում նշված բնակարանների փոխանակության պայմանագրերից ծագող իրավունքների պետական գրանցումը, իսկ նշված ժամկետում չկատարելու դեպքում՝ Երևան համայնքին վճարել տուգանք՝ 150.000.000 (հարյուր հիսուն միլիոն) դրամի չափով:
Սույն դրույթի մասով հարկ է նկատի ունենալ, որ լրացուցիչ պարզաբանման անհրաժեշտություն ունի բնակարանների փոխանակության պայմանագրերից ծագող իրավունքների պետական գրանցման իրականացումը 0.05225 հեկտար մակերեսով հողամասի նկատմամբ իրավունքների պետական գրանցման պահից ապահովելու հարցը՝ նկատի ունենալով, որ ՀՀ կառավարության 2021 թվականի մարտի 11-ի N 340-Ա որոշմամբ 0.020193 հեկտար մակերեսով հողամասի վրա կառուցվող բազմաբնակարան բնակելի շենքի ավարտով է պայմանավորված եղել համապատասխան պայմանագրերի կնքումը:

	
Ընդունվել է ի գիտություն:
Հայաստանի Հանրապետության հողային օրենսգրքի 66-րդ հոդվածի 1-ին մասի 5-րդ կետի համաձայն՝ պետության և համայնքների սեփականություն հանդիսացող հողամասերի ուղղակի վաճառքը կատարվում է` սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով պետության սեփականություն հանդիսացող հողամասերը` կառավարության որոշմամբ, իսկ համայնքի սեփականություն հանդիսացող հողամասերը` կառավարության համաձայնությամբ։ Կառավարության համապատասխան որոշմամբ և հողամասի ուղղակի վաճառքի պայմանագրում կամ ՊՄԳ պայմանագրում պետք է սահմանվեն իրականացվելիք ծրագրերը կամ ներդրման չափն ու պայմանները, ինչպես նաև հողամասի ուղղակի վաճառքի պայմանագրի պայմանների խախտման համար պատասխանատվությունը:
Նախագծով նախատեսված փոփոխություններն ուղղված են Ծրագրի առջև դրված խնդիրների անշեղ իրականցմանը և բնակարանների փոխանակության պայմանագրերից ծագող իրավունքների  սահմանված ժամկետում պետական գրանցման ապահովմանը:

	3. Նախագծի 1-ին կետի 6-րդ ենթակետով նախատեսվում է սահմանել, որ փոխանակության համար որպես անշարժ գույքի արժեք հիմք է ընդունվելու նոր կառուցվող բազմաբնակարան շենքի բնակարանի կառուցման ինքնարժեքից մեկ տոկոս ավելի գումարը:
Մինչդեռ, հարկ է նկատի ունենալ, որ լրացուցիչ պարզաբանման կարիք ունի նշված դրույթը Նախագծով սահմանելու անհրաժեշտության հարցը:

	
Ընդունվել է ի գիտություն:
Նախագծով նախատեսված կարգավորումն ուղղված է փոխանակության պայմանագրային հարաբերությունների հստակեցմանը:

	4. Նախագծի հիմնավորման համաձայն՝ Նախագծով առաջարկվում է ծրագրի առջև դրված խնդիրների անշեղ իրականցման համար նախատեսել, որ բնակիչներին վերաբնակեցնելու նպատակով նոր կառուցվող բազմաբնակարան շենքից բնակարանների տրամադրումը իրականացվելու է փոխանակության միջոցով:
Մինչդեռ, անհրաժեշտ է նկատի ունենալ, որ Նախագծի հիմնավորման շրջանակներում չեն բացահայտվում ծրագրի առջև դրված խնդիրները և փոխանակության դրդապատճառները, որոնք հիմք են հանդիսացել Նախագծի մշակման համար: 

	
Չի ընդունվել:
Ծրագրի խնդիրները և նպատակները ներկայացված են Նախագծի հիմնավորման մեջ և Հայաստանի Հանրապետության կառավարության 2021 թվականի մարտի 11-ի N 340-Ա որոշման ընդունման հիմնավորման մեջ:
Ծրագրի խնդիրն է լուծել վթարային շենքի բնակիչների վերաբնակեցման խնդիրը, Ծրագրով նախատեսվում է 3-րդ կարգի վթարային շենքի ապամոնտաժում և նոր կառուցվող բազմաբնակարան շենքից բնակիչներին բնակարանների տրամադրում, որը նախատեսվում է իրականացնել փոխանակության միջոցով:

	5. Հաշվի առնելով Նախագծի ամփոփաթերթում Ֆինանսների նախարարության կողմից ներկայացված դիտարկումը փոխանակության արդյունքում եկամտային հարկի գծով առաջացող պարտավորությունների հետ կապված՝ առաջարկում ենք Նախագիծը համաձայնեցնել նաև Պետական եկամուտների կոմիտեի հետ:
	                         
Ընդունվել է:
Նախագիծը համաձայնեցվել է նաև Հայաստանի Հանրապետության պետական եկամուտների կոմիտեի հետ և վերջինիս եզրակացությունը ներառվել է ամփոփաթերթում:

	6. Նախագծի ամփոփաթերթում Քաղաքաշինության կոմիտեի կողմից ներկայացված դիրքորոշման համաձայն՝ ՀՀ կառավարության 2021 թվականի մարտի 11-ի N 340-Ա որոշմամբ նախատեսված ծրագիրն ըստ էության կյանքի չի կոչվել:
Ներկայացված դիտարկումը հաշվի առնելով՝ առաջարկում ենք Նախագծի հիմնավորման շրջանակներում բացահայտել նաև ընկերության կողմից ներդրումային–սոցիալական ծրագրի շրջանակներում մինչ օրս իրականացված աշխատանքների վերաբերյալ տեղեկատվությունը:
	

Չի ընդունվել:
Հաշվի առնելով Նախագծով առաջարկվող փոփոխությունները և «Նորմատիվ իրավական ակտերի մասին» օրենքի 6-րդ հոդվածով Նախագծի հիմնավորմանը ներկայացվող պահանջները՝ գտնում ենք, որ Նախագծի հիմնավորման մեջ նման տեղեկատվության ներկայացման անհրաժեշտությունը բացակայում է:

	7. Վարչապետի 2024 թվականի դեկտեմբերի 19-ի N 02/08.86/43837-2024 հանձնարարականի տեսանկյունից առաջարկում ենք քննարկել Նախագծերի հիմնավորման «Կապը ռազմավարական փաստաթղթերի հետ» բաժնի խմբագրման կամ Վարչապետի գրավոր համաձայնության առկայության հարցը:
	
Ընդունվել է:
Նախագծի հիմնավորումը խմբագրվել է:

	7․ Պետական եկամուտների կոմիտե
	07․05.2025թ.

	
	№ 01/9-1/10124-2025

	  Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2021 թվականի մարտի 11-ի N 340-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։

	  Ընդունվել է ի գիտություն:



	8.  ԱՐՁԱՆԱԳՐՈՒԹՅՈՒՆ N ԿԱ/223-2025 ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	25. 07. 2025 թ.

	
	N ԿԱ/223-2025


	Որոշվեց՝ տալ դրական դիրքորոշում՝ պայմանով, որ մինչև ՀՀ կառավարության նիստի օրակարգում ներառելը՝
1) նախագիծը կլրամշակվի Կադաստրի կոմիտեի դիտարկումների հիման վրա.
2) Ֆինանսների նախարարի տեղակալ Վահան Սիրունյանի առաջարկությամբ նախագծով կսահմանվեն
փոխանակության արդյունքում եկամտային հարկի գծով պարտավորությունների առաջացման հետ
կապված խնդրի լուծման համապատասխան իրավակարգավորումներ:
	

1) Նախագիծը, Կադաստրի կոմիտեի կողմից ներկայացված դիտարկումների հիման վրա լրամշակվել է:
2) Հարցը քննարկվել է շահագրգիռ գերատեսչությունների հետ և խնդրի լուծման նպատակով լրացուցիչ կարգավորումների նախատեսումը  Նախագծում դիտարկվել է ոչ անհրաժեշտ:



